
	క.	
అళికీరశారికాపిక, కలహంసమయూరకోకకలరవకురలీ

కులరవముల కులికిపడుం, జలిమలయల్లుండు గుండె ఝ ల్లని లీలన్.

	వ.	
మఱియును.

	క.	
మదనాదాసకులాంబుజ, వదనామణికొఱకు నేను వందురఁ బోనీ

కదనా యిటులేఁపఁగ నఖ, గద నాచే నైనతొంటికత మఱచితివా.

	గీ.	
మొదల నిలమీఁదఁ బడఁదన్ని పిదప నాద, రించి తలనుంచుకొనుటకు మంచిలెక్క

హా గురుద్రోహి వగు టెల్ల నగపడంగ, నన్ను బన్నంబు నొందింపఁ జన్నె చంద్ర.

	వ.	
అని బహుప్రకారంబుల మనోవికారంబులం దొరలుచుండె నంత నిక్కడ.

	గీ.	
గంగ ముద్దుగుల్కెడునాజంగమయ్య, చెలువు మది నెంచి వలపులు చెంగలించి

యంగభవశాతచూతసాయకపరంప, రావికంపితహృదయరాజీవ యగుచు.

	చ.	
కళవళపాటుతో నులకకంకటిపై మెయిఁ జేర్చి తద్దయున్

సొలయుచు మోవిమానికపుసొమ్ములు సడలించి వైచి యూ

ర్పులు నిగుడించుచుం జెలిమిబోటుల బిట్టు సళించుచుం గడున్

వలపులవెచ్చ హెచ్చ మదవారణయాన మదిం జలించుచున్.

	క.	
చిలుకలు నంచలు రొదలుచుఁ, బిలిచిన మాటాడ నోడి బెగ్గలుచు మదిం

గలఁగుచుఁ బండుచు లేచుచు, బలవించుచు వగలఁ బొగిలి బాములఁ బడుచున్.

	మ.	
తల యూచుం దనలోనఁ దానె నగుఁ జెంతం జేరగానీక నె

చ్చెలులం దిట్టఁ గనుంగవం బడిబడిం జిప్పిల్లుబాష్పాంబువుల్

తెలివారుం గొనగోళ్ల మీటుఁ బొగలున్ దివ్యప్రతాపోజ్వల

జ్జలజాతాంబకశాతచూతనిశిఖస్ఫారానలజ్వాలలన్.

	వ.	
ఇట్లు విరాళిం గ్రాలుచుండి మఱియుం దనలోన.



	 28







	ఉ.	
ఏటికిఁ బువ్వుదొంపునకు నేఁగితి నేఁగిన నందు నీటునం

బాటిలుచున్న క్రొందలిరుఁబ్రాయపుజంగము నేలఁ గంటి న

మ్మేటి నటు ల్గనుంగొని తమిం గవగూడక యేల వచ్చితిన్

బూటకపుంబొలంతుకలు బూ మెలఁ బన్ని రిఁ కేమి సేయుదున్.

	వ.	
అని జంగమేశ్వరుంగురించి యిట్లనియె.

	గీ.	
చిగురువిల్కాని గెల్చు నాసొగసుకాఁడు, లీలమై వచ్చి న న్బతిమాలుకొనిన

బేలనై యేలఁ బొమ్మంటి జాలి మాలి, చెల్లఁబో నింక నే నేమి సేయుదాన.

"https://te.wikisource.org/w/index.php?title=పుట:శివలీలావిలాసము.pdf/26&oldid=408391" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 23 జనవరి 2023న 20:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

